
বইয়ের দোকান বিষয়ে প্রয়োজনীয় তথ্য
২০০৯ সালের ১২ জুলাই সীমিত আকারে বইয়ের দোকান ওয়েবসাইটটি চালু হয়। টেকনিক্যাল সমস্যার কারণে প্রথম দফা খুব বেশি বই আপলোড করা সম্ভব হয়নি। পরে ২০১১ সালের ১৯ অক্টোবর নতুন করে চালু হয় বইয়ের দোকান। শুরু থেকেই এর লক্ষ্য- লেখক অথবা বইয়ের প্রকৃত স্বত্বাধিকারীরর অনুমতি সাপেক্ষে বাংলা বইয়ের একটি অনলাইন সংগ্রহ গড়ে তোলা এবং নতুন ও প্রয়োজনীয় বইগুলোকে আগ্রহী পাঠকের জন্য সহজলভ্য করে তোলা। অনলাইনে বাংলা বই ডাউনলোড করার অনেক ওয়েবসাইট থাকলেও অধিকাংশ আপলোডের বেলাতেই লেখকের লিখিত এমনকি মৌখিক সম্মতিও থাকে না। বেশিরভাগ ক্ষেত্রেই এসব আপলোডের ক্ষেত্রে প্রয়োজনীয় বইয়ের চেয়ে জনপ্রিয় বইয়ের প্রতি পক্ষপাত দেখানো হয়। পরিস্থিতিটি লেখকদের জন্য সুখকর নয়। অপেক্ষাকৃত নতুন উদ্যোগ হলেও ধীরে ধীরে সাম্প্রতিক বাংলা ই-বইয়ের একটি দুর্লভ সংগ্রহ গড়ে উঠছে বইয়ের দোকানে। ইন্টারনেট-ভিত্তিক নতুন পাঠকের কাছে পৌঁছানোর এ মাধ্যমটি লেখকরাও সাদরে গ্রহণ করেছেন। এ দোকানের মাধ্যমে লেখকদের সঙ্গে পাঠকের মেলবন্ধন ঘটতে শুরু করেছে। তরুণ সাহিত্যিকদের বইয়ের প্রতি বইয়ের দোকানের পক্ষপাত হলেও সবার বই-ই আমরা সাদরে গ্রহণ করি। ভবিষ্যতে কপিরাইট-উত্তীর্ণ বই সুপাঠ্য ভার্সনে আপলোডের পরিকল্পনাও আমাদের আছে।  বইয়ের দোকানের মাধ্যমে অনলাইনে ই-বুক বিক্রির প্রস্তাবও লেখক-প্রকাশকরা দিয়ে রেখেছেন। 
বইয়ের দোকান কীভাবে ব্যবহার করবেন
বইয়ের দোকানের বই সরাসরি ডাউনলোড করা যায়। বই পড়ার জন্য কম্পিউটারে অবশ্যই অ্যাডোব অ্যাক্রোব্যাট রিডার থাকতে হবে। কোনো বই ডাউনলোড করতে হলে প্রথম পাতা থেকে নির্দিষ্ট বইয়ের বিভাগে যেতে হবে। পছন্দের বইয়ের প্রচ্ছদে ক্লিক করলেই বইটির পিডিএফ ভার্সন ওপেন হবে, ব্রাউজার ভেদে ডাউনলোডও হতে পারে। আপনাআপনি ডাউনলোড না হলে পিডিএফ ফাইল কম্পিউটারে সেভ করতে হবে। সাধারণত কম গতিসম্পন্ন ইন্টারনেটে পিডিএফ ফাইল লোড হতে সময় লাগে, এ সময় অন্য কোনো কাজ না করা ভাল। ভাল ফল পাওয়ার জন্য অ্যাক্রোব্যাট রিডারের আপডেটেড ভার্সন ইন্সস্টল করা যেতে পারে। এক্ষেত্রে  http://get.adobe.com/reader/ সাইটটি সহায়ক হতে পারে। যাদের ই-বুক রিডার আছে তারা রিডার অনুসারে ডাউনলোড করা পিডিএফ ফাইল কনভার্ট করে নিতে পারেন। সেক্ষেত্রে http://ebook.online-convert.com/ সাইটি বেশ কাজে দেবে। বইয়ের দোকানের বই বিষয়ে সমালোচনা ও মন্তব্যকে আমরা উৎসাহিত করি। পাঠকরা বই নিয়ে সমালোচনা পাঠালে তা প্রকাশ করতে চাই। মন্তব্যের জন্য ফেসবুক কমেন্ট চালু আছে। সমালোচনা পাঠাতে বা যে কোনো সমস্যায় মেইল করুন : boierdokan@gmail.com । 
বই পাঠাতে হলে
আমরা লেখকদের সরাসরি ই-মেইলে বই পাঠাতে উৎসাহিত করি। এতে লেখকদের প্রত্যক্ষ সম্মতির বিষয়টি স্পষ্ট হয়। মেইলে বইয়ের সফট কপি  মাইক্রোসফট ওয়ার্ড ফাইল বা পিডিএফ হিসেবে পাঠানো যেতে পারে। বইয়ের সঙ্গে বইয়ের প্রচ্ছদের সফট কপিও পাঠাতে হবে। বইয়ের প্রিন্টার্স লাইন স্পষ্ট থাকা উচিত, আর তাতে বইয়ের স্বত্ব কার সেটি উল্লেখিত থাকতে হবে। লেখকরা সাধারণত পূর্বপ্রকাশিত বই বইয়ের দোকানে পাঠান। তবে, নতুন বইও আমরা প্রকাশ করি। সীমিত লোকবল ও অর্থবলের কারণে আমরা বইগুলো সম্পাদনা বা বানান সংশোধন করতে পারি না। লেখককে বই পাঠানোর আগে প্রয়োজনীয় সম্পাদনা ও সংশোধন করে পাঠাতে হয়। এই সাইটে সম্প্রচারিত বইয়ের কপিরাইট লেখক বা তার অনুমোদিত ব্যক্তি সংরক্ষণ করেন। এ সাইট থেকে বই নিয়ে অন্যত্র প্রচার করতে হলে অবশ্যই লেখকের অনুমতি নিতে হবে। প্রচারের আগে আমাদের মেইল করলে আমরা লেখককে সে বার্তা জানিয়ে দিতে পারি। লেখকের অনুমতি ছাড়া বইয়ের দোকান থেকে বই নিয়ে সম্পূর্ণ বা অংশবিশেষ ছাপা কাগজে বা অনলাইনে প্রকাশ ও প্রচার অবশ্যই অপরাধ বলে গণ্য হবে। 
বইয়ের দোকান পরিচালনা
একটি সঞ্চালনা পর্ষদের মাধ্যমে বইয়ের দোকান পরিচালিত হয়। সাইট পরিচালনার ব্যয়ও সঞ্চালনা পর্ষদ বহন করে। তবে ভবিষ্যতে বিজ্ঞাপন নেয়ার পরিকল্পনা আমাদের আছে। বিজ্ঞাপনদাতারা যোগাযোগ করুন। অত্যন্ত কম খরচে বিজ্ঞাপন দিন। 
ই-বই মেলা
ই-বইকে উৎসাহিত করতে প্রথম বারের মতো চৈত্র সংক্রান্তি ১৪১৮ ও বাংলা নতুন বছর ১৪১৯ উপলক্ষে তিন দিন ব্যাপী ই-বই মেলার আয়োজন করেছে বইয়ের দোকান। মেলার আয়োজনগুলো এখানে- http://www.boierdokan.com/2439-24762439-2478250324822494-2536253425352536.html দেখুন। প্রতিবছর এ ধরনের মেলা অনুষ্ঠানের পরিকল্পনা আমাদের আছে। 
বইয়ের দোকানের সঞ্চালনা পর্ষদ
মাহবুব মোর্শেদ, জান্নাতুন নাহার, সালাহ উদ্দিন শুভ্র, শেরিফ আল সায়ার, একরামুল হক শামীম ও মাহাবুবুর রহমান।
